
					এই পাতাটির মুদ্রণ সংশোধন করা প্রয়োজন। 
চতুর্থ পরিচ্ছেদ
বীরযুগ-ডোরিয়ান-বিজয়
ট্ৰয় নগর ধ্বংসের কিঞ্চিদধিক অৰ্দ্ধ শতাব্দী পরে আর্য্য জাতির ডোরিয়ান নামক শাখা বিপুল জনবলসহ গ্রীসে আবির্ভূত হয়, এবং একে একে উত্তর হইতে দক্ষিণপ্ৰান্ত ও পুর্বদিকে দ্বীপাবলি পৰ্যন্ত সমস্ত প্রদেশ আক্রমণ বা অধিকার করে। ইহারা আটকা জয় করিত্যুে সমর্থ হয় নাই ; ইহাদিগের, প্ৰধান কীৰ্ত্তিস্থান পেলপনীসস উপদ্বীপ। চরিত্রের দৃঢ়তা ডোরিয়ানদিগের প্রধান লক্ষণ ছিল ; এই গুণে ইহারা লাকোনিয়া প্রদেশে স্থায়ী ভাবে প্ৰতিষ্ঠিত হইয়া দুৰ্গ-প্ৰাচীরবিহীন সম্পার্টপুরীকে উহার অধীশ্বরী করিয়া তোলে। তদ্ভিন্ন করিন্থি, আর্গস প্রভৃতি নগরে, এবং ঈজিনা, ক্রীট টুত্যাদি দ্বীপে এই শাখার রাজত্ব স্থাপিত হয়।
ডোরিয়ানদিগের উপদ্রবে। যখন দেশ ছারখার হইতেছিল, তখন আখাইয়ান ও আইওনিক শাখার লোকেরা ক্ষুদ্র আসিয়ার উত্তরভাগে সমুদ্রতীরে অনেকগুলি উপনিবেশ স্থাপন করে ; ইহাদিগের মধ্যে পিটানী, স্মীর্ণ, মাগ্নেসিয়া প্ৰভৃতি নগর উল্লেখযোগ্য । এগুলি “আইওনিক উপনিবেশ” বলিয়া' আখ্যাত হইত। ইহার পরে আটকা ও আর্গলিস প্ৰদেশ হইতে সমাগত আইওনিক শাখার লোকদ্বারা ক্ষুদ্র আসিয়ার দক্ষিণাংশে। কতকগুলি উপনিবেশ প্রতিষ্ঠিত হয় ; ইহাদিগের সাধারণ সংজ্ঞা ‘যবন” (Ionic)। এই উপনিবেশগুলির মধ্যে মিলীটস, এফেসস, কলফোন, ক্লাজমেনাই প্ৰভৃতি উত্তরকালে সাতিশয় প্ৰসিদ্ধি লাভ করিয়াছিল। যবনদেশেই (Ionia) হোমারের নামে প্ৰচলিত ইলিয়াড ও অউীসী নামক মহাকাব্যদ্বয় বর্তমান কায়া পরিগ্রহ করে। ইহার দক্ষিণে ডোরিয়ানেরা কয়েকটি উপনিবেশ স্থাপন করিয়া ক্ষুদ্র আসিয়ার পশ্চিমোপিকুলে গ্ৰীক প্রভাবকে একেবারে লুকিয়া (Lycia) প্রদেশের সীমান্ত পৰ্য্যন্ত ব্যাপ্ত করিয়া দেয়। হীরাডটসের জন্মস্থান হালিকার্শাসিস ।
শেষোক্ত উপনিবেশসমূহের মধ্যে সর্বপ্রধান।

		 এই পাতা শেষ সম্পাদিত হয়েছে ০৫:৪০টার সময়, ১৮ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

